
Contractau a wneir a landlordiaid cymunedol neu a fabwysiedir ganddynt

Contract a wneir a landlord cymunedol

(1) Mae contract meddiannaeth a wneir a landlord cymunedol yn gontract diogel oni bai
bod un o’r eithriadau a ganlyn yn gymwys.

(2) Mae’r eithriad cyntaf yn gymwys—

(a) os yw’r contract meddiannaeth o fewn Atodlen 3 (contractau meddiannaeth
a wneir gyda landlordiaid cymunedol y caniateir iddynt fod yn gontractau
safonol),

(b) os yw’r landlord, cyn gwneud y contract neu ar adeg gwneud y contract,
yn rhoi hysbysiad i ddeiliad y contract o dan adran 13 (hysbysiad contract
safonol), ac

(c) osnad oes unrhyw eithriad arall yn gymwys.

(3) Mae’r ail eithriad yn gymwys os caiff y contract ei wneud o ganlyniad i orchymyn o
dan adran 116 (contract safonol ymddygiad gwaharddedig).

(4) Mae’r trydydd eithriad yn gymwys os yw’r contract yn bodoli yn sgil adran 184(2)
neu os yw o fewn adran 184(6) (contractau ar ddiwedd cyfnod penodol).

(5) Mae’r pedwerydd eithriad yn gymwys os yw’r contract yn denantiaeth neu’n
drwydded sy’n bodoli yn sgil adran 238 (tenantiacthau a thrwyddedau goblygedig).

(6) Mae adran 16 yn gwneud darpariaeth bellach am gontractau y mae’r eithriad cyntaf yn

gymwys iddynt am fod y contract o fewn paragraff 3 o Atodlen 3 (contractau safonol
rhagarweiniol).



